
Wy Burg(er)mester vnd(e) Radmann(e) der Stad helmestede Bekenne(n) apenbar in dussem(e) breue
vor alsweme dat / de Ersame Raed to luͤneborg vns alse vorstender(e)n des goddeshuses sinte Jurgens
vor vnser stad wol to danke / hefft entrichtet laten Achtevndtwintich gulden de dem(e) suluen
goddeshuse by on vppe lichtmissen nilikest / vorgangen to renthe bedaget weren Vnde we lat(e)n den
genante(n) Ersamen Raed to lüneborg sodaner / vorbenompt(e)n jarliken renthe von dessem(e) jare
qwied leddich vnd(e) losz in crafft dussis breues Myd vns(e)r / stad Secret(um) hir an gehangen
vorsigelt Gegeue(n) na goddis gebort vierteynhuͦndert jar dar na in deme / achte vnd(e)uertigest(e)n
jare am(me) midweken na mauricij vn(de) syner zelscopp der hilgen merteler

